
SOLIQ MAJBURIYATLARINI HISOBGA OLISH 
JARAYONLARINI TAKOMILLASHTIRISH

Abdullayev Abror Bozarboyevich
Toshkent davlat iqtisodiyot universiteti

Moliyaviy tahlil kafedrasi dotsenti, PhD
E-mail: abdullayev_abror@tsue.uz

ORCID: 0000-0001-8981-6708

Annotatsiya. Mazkur maqolada soliq tizimining davlat iqtisodiy siyosatidagi o‘rni va ahamiyati ilmiy-nazariy jihatdan 
asoslab berilgan hamda O‘zbekiston Respublikasi, AQSH va Yevropa Ittifoqi soliq tizimlari qiyosiy tahlil qilingan. 
Tadqiqot doirasida soliq turlarining tarkibi, ularning iqtisodiy faoliyat sub’yektlari daromadi, iste’moli va mulkiy holati bilan 
bog‘liqligi, shuningdek soliq adolati va fiskal barqarorlikni ta’minlashdagi roli ochib berilgan. Soliq ma’muriyatchiligining 
normativ-huquqiy asoslari, raqamlashtirish darajasi va institusional xususiyatlari xalqaro amaliyot bilan taqqoslangan 
holda baholanib, milliy soliq tizimining soddalashtirilgan va rag‘batlantiruvchi modeli ilmiy nuqtai nazardan tahlil etilgan. 
Shuningdek, maqolada korxonalarda soliq majburiyatlarini hisobga olish jarayonlarini takomillashtirish masalalariga alohida 
e’tibor qaratilgan. OECD, Yevropa Ittifoqi va AQSH tajribalari asosida raqamlashtirilgan soliq hisoboti, avtomatlashtirilgan 
risk-tahlil, real vaqt rejimidagi monitoring va axborot tizimlarini integratsiyalash mexanizmlarining samaradorligi asoslab 
berilgan. Tadqiqot natijalari soliq hisobini yuritishda shaffoflik va aniqlikni oshirish, inson omilini kamaytirish hamda milliy 
soliq tizimini xalqaro standartlarga moslashtirishga qaratilgan ilmiy-amaliy xulosalar va takliflarni shakllantirishga xizmat 
qiladi.

Kalit soʻzlar: soliq tizimi, soliq majburiyatlari, soliq hisobi, raqamlashtirish, soliq ma’muriyati, avtomatlashtirilgan tizimlar, 
shaffoflik, fiskal nazorat, soliq inventarizatsiyasi, soliq to‘lovchilar, elektron soliq hisoboti, risk-tahlil, hisob siyosati, 
institusional islohotlar, soliq monitoringi.

Abstract. This article provides a scientific and theoretical justification of the role and importance of the tax system in state 
economic policy and presents a comparative analysis of the tax systems of the Republic of Uzbekistan, the United States, 
and the European Union. The study examines the structure of taxes and their relationship with income, consumption, and 
property status of economic entities, as well as their role in ensuring tax equity and fiscal sustainability. The regulatory 
and legal framework of tax administration, the level of digitalization, and institutional characteristics are evaluated in 
comparison with international practices, allowing for an academic analysis of the simplified and incentive-based national 
tax system model. Particular attention is given to improving corporate tax accounting processes. Based on the experience 
of the OECD, the European Union, and the United States, the effectiveness of digital tax reporting, automated risk analysis, 
real-time monitoring, and information system integration mechanisms is substantiated. The research findings contribute 
to increasing transparency and accuracy in tax accounting, reducing human factor involvement, and aligning the national 
tax system with international standards through scientifically grounded practical conclusions and recommendations.

Key words: tax system, tax liabilities, tax accounting, digitalization, tax administration, automated systems, transparency, 
fiscal control, tax inventory, taxpayers, electronic tax reporting, risk analysis, accounting policy, institutional reforms, tax 
monitoring.

Аннотация. В статье научно-теоретически обоснована роль и значение налоговой системы в государственной 
экономической политике, а также проведён сравнительный анализ налоговых систем Республики Узбекистан, 
США и Европейского союза. В рамках исследования раскрыта структура налогов, их взаимосвязь с доходами, 
потреблением и имущественным положением субъектов экономической деятельности, а также их роль в 
обеспечении налоговой справедливости и фискальной устойчивости. Нормативно-правовые основы налогового 
администрирования, уровень цифровизации и институциональные особенности оценены в сопоставлении с 
международной практикой, что позволило научно проанализировать упрощённую и стимулирующую модель 
национальной налоговой системы. Особое внимание уделено вопросам совершенствования процессов учёта 
налоговых обязательств на предприятиях. На основе опыта ОЭСР, Европейского союза и США обоснована 
эффективность цифровизированной налоговой отчётности, автоматизированного риск-анализа, мониторинга 
в режиме реального времени и механизмов интеграции информационных систем. Результаты исследования 
направлены на повышение прозрачности и точности налогового учёта, снижение влияния человеческого фактора 
и адаптацию национальной налоговой системы к международным стандартам.

Ключевые слова: налоговая система, налоговые обязательства, налоговый учёт, цифровизация, налоговое 
администрирование, автоматизированные системы, прозрачность, фискальный контроль, налоговая 
инвентаризация, налогоплательщики, электронная налоговая отчётность, риск-анализ, учётная политика, 
институциональные реформы, налоговый мониторинг.

K I R I S H
Korxonalarda soliq majburiyatlarini hisobga olish jarayonlarini takomillashtirish masalasi zamonaviy 

iqtisodiy munosabatlar sharoitida strategik ahamiyat kasb etmoqda. Turli soliq turlari bo‘yicha majburiyatlarni 
aniq, tizimli va o‘z vaqtida hisobga olish korxonaning fiskal barqarorligi, moliyaviy xavfsizligi hamda huquqiy 
mas’uliyatini ta’minlashda hal qiluvchi omil hisoblanadi. Shu bois, soliq hisobini yuritishning nazariy poydevori, 
uning iqtisodiy mohiyati va soliq ma’muriyati bilan o‘zaro bog‘liq mexanizmlarini chuqur o‘rganish korxonalar 
faoliyati samaradorligini oshirishda muhim o‘rin tutadi.

So‘nggi yillarda raqamli transformatsiya jarayonlari korxonalarda soliq majburiyatlarini hisobga olish 
tizimiga yangi talab va imkoniyatlarni olib kirmoqda. Avtomatlashtirilgan hisob tizimlari, elektron hisobotlar va 
integratsiyalashgan axborot platformalaridan foydalanish hisob-kitoblarning shaffofligi va ishonchliligini oshirib, 
soliq majburiyatlarini boshqarishda ilg‘or yondashuvlarni joriy etishni taqozo etmoqda. Bu esa soliq hisobini 
yuritishning amaliy asoslarini yanada takomillashtirish zaruratini yuzaga keltirmoqda.

Korxonalar amaliyotida soliq majburiyatlari bo‘yicha hisob-kitoblarni yuritishda uchraydigan metodologik 
kamchiliklar, axborotdagi nomutanosibliklar hamda normativ-huquqiy bazaning tez-tez o‘zgarib turishi tizim 
samaradorligiga salbiy ta’sir ko‘rsatmoqda. Mazkur muammolarni bartaraf etish, soliq hisobini yuritishda 
yagona yondashuvlar va aniq metodik mezonlarni ishlab chiqish ilmiy tadqiqotlarning muhim yo‘nalishlaridan 
biri hisoblanadi. Shu nuqtai nazardan, soliq hisobini takomillashtirishning nazariy asoslarini qayta ko‘rib chiqish 
va ularni korxona amaliyotiga moslashtirish muhim ilmiy-amaliy ahamiyat kasb etadi.

Soliq majburiyatlarini hisobga olish jarayonlarini takomillashtirishga oid nazariy yondashuvlar tizimli 
ravishda o‘rganilib, korxonalarda amalda qo‘llanilayotgan hisob-kitob mexanizmlari tahlil qilinadi hamda ularni 
modernizatsiya qilishning amaliy yo‘nalishlari asoslab beriladi. Shuningdek, raqamli soliq ma’muriyati talablari, 
innovatsion axborot texnologiyalari imkoniyatlari va milliy amaliyot xususiyatlari inobatga olingan holda soliq 
hisobini yuritishning optimal modellari taklif etiladi. Mazkur tadqiqot natijalari korxonalarda soliq hisobining 
huquqiy, metodologik va tashkiliy jihatdan izchil takomillashuviga xizmat qiladi.

M A V Z U G A  O I D  A D A B I Y O T L A R  S H A R H I
Soliq majburiyatlarini hisobga olish jarayonlarini takomillashtirish masalasi jahon va milliy ilmiy adabiyotlarda 

keng muhokama qilinayotgan dolzarb yo‘nalishlardan biri hisoblanadi. Xususan, xorijiy olimlardan J. Stiglitz, 
R. Musgrave va M. Keen kabi tadqiqotchilar soliq ma’muriyati samaradorligini oshirishda aniq hisob va tezkor 
monitoringning tutgan o‘rnini nazariy jihatdan asoslab berganlar. Ularning fikricha, soliq majburiyatlarini hisobga 
olish tizimining to‘g‘ri yo‘lga qo‘yilishi fiskal siyosat barqarorligini ta’minlashning asosiy sharti bo‘lib, hisob 
tizimidagi har qanday nomutanosiblik davlat byudjetiga bevosita salbiy ta’sir ko‘rsatadi.

Shu bilan birga, E. Helfert va F. Childs kabi tadqiqotchilar buxgalteriya hisobi va soliq hisobining o‘zaro 
mutanosibligini ta’minlashda axborot tizimlarining roliga alohida e’tibor qaratadilar. Ularning ta’kidlashicha, 
avtomatlashtirilgan hisob tizimlari soliq majburiyatlarini aniqlash jarayonida inson omili bilan bog‘liq xatolarni 
minimallashtiradi, soliq hisobotlarini to‘g‘ri shakllantirish imkoniyatlarini kengaytiradi hamda soliq nazoratining 

sifat mezonlarini takomillashtiradi. Ushbu yondashuvlar korxonalarda zamonaviy hisob texnologiyalarini joriy 
etish zaruratini yanada kuchaytiradi.

Mamlakatimiz olimlari A. Vahobov, D. Abdullayev va X. Hamidovlar esa korxona miqyosida soliq hisobining 
qonunchilik asoslari, metodik mezonlari hamda amaliyotda uchraydigan muammolarni chuqur tahlil qilganlar. 
Ular soliq hisobidagi murakkabliklarning asosiy sabablaridan biri sifatida normativ-huquqiy hujjatlarning tez-tez 
o‘zgarib turishini hamda korxonalarda soliq majburiyatlarini aniqlashda yagona standartlarning yetishmasligini 
ko‘rsatadilar. Shuningdek, milliy amaliyotda soliq majburiyatlarini inventarizatsiya qilish jarayonlarining yetarli 
darajada avtomatlashtirilmaganligi ham alohida ta’kidlanadi. Ayniqsa, soliq hisobini yuritishda raqamlashtirish 
masalasi muhim ilmiy yo‘nalish sifatida namoyon bo‘lmoqda. Mazkur olimlar soliq ma’muriyatida elektron 
integratsiya, onlayn axborot almashinuvi va avtomatik soliq hisoblash modullarini joriy etish orqali korxonalar 
faoliyatida shaffoflik va tezkorlikni oshirish mumkinligini ilmiy asoslab berganlar. Bu fikrlar korxonalar uchun 
innovatsion soliq hisobini joriy etishning yuqori amaliy ahamiyatga ega ekanini ko‘rsatadi.

Muallif nuqtai nazariga ko‘ra, soliq majburiyatlarini hisobga olish jarayonlarini takomillashtirish faqat 
texnik va tashkiliy o‘zgarishlar bilan cheklanib qolmasdan, keng qamrovli institusional islohotlarni talab etadi. 
Jumladan, soliq hisobini yuritishda yagona milliy standartlarni ishlab chiqish, soliq to‘lovchilar va soliq ma’muriyati 
o‘rtasidagi axborot almashinuvini to‘liq raqamli formatga o‘tkazish hamda korxonalar uchun avtomatlashtirilgan 
soliq modellarini joriy etish ushbu yo‘nalishdagi muhim vazifalar sirasiga kiradi. Muallifning fikricha, soliq 
hisobini takomillashtirishning ilmiy-metodologik asoslari milliy amaliyotga chuqur integratsiya qilinmas ekan, 
tizimni modernizatsiyalash kutilgan samarani bermaydi.

Xulosa qilib aytganda, xorijiy va milliy tadqiqotchilarning ilmiy yondashuvlari soliq hisobini takomillashtirish 
masalasida boy va mustahkam nazariy poydevor yaratadi. Muallif tomonidan umumlashtirilgan qarashlarga 
ko‘ra, korxonalarda soliq majburiyatlarini hisobga olish jarayonlarida mavjud imkoniyatlar, xavf omillari va 
zamonaviy innovatsiyalar uzluksiz uyg‘unlashtirib borilgan taqdirdagina yuqori samaradorlikka erishish mumkin. 
Bu esa soliq hisobini yuritish jarayonining kelgusida yanada murakkablashishi bilan bir qatorda, uning yuqori 
darajada intellektual va raqamli boshqaruv tizimiga aylanishiga zamin yaratadi.

T A D Q I Q O T  M E T O L O G I YA S I
Mazkur tadqiqotda soliq tizimlarini qiyosiy tahlil qilishga qaratilgan kompleks ilmiy metodologiya qo‘llanildi. 

Xususan, O‘zbekiston Respublikasi, AQSH va Yevropa Ittifoqi soliq tizimlarining tarkibiy tuzilishi qiyosiy tahlil 
usuli asosida o‘rganildi. Ushbu yondashuv orqali soliq turlarining o‘xshash va farqli jihatlari, ularning iqtisodiyotga 
ta’sir mexanizmlari hamda davlat moliyasini shakllantirishdagi o‘rni aniqlab berildi.

Shuningdek, tizimli tahlil usuli yordamida soliqlarning o‘zaro bog‘liqligi va ularning davlat moliyaviy 
siyosatidagi roli yaxlit holda ko‘rib chiqildi. Tadqiqot jarayonida induksiya va deduksiya metodlaridan foydalanilib, 
alohida soliq turlarining xususiyatlari asosida umumiy ilmiy xulosalar shakllantirildi hamda nazariy qoidalar 
asosida amaliyotdagi holatlar tahlil etildi.

Bundan tashqari, mantiqiy tahlil, tasniflash va umumlashtirish usullari orqali soliq majburiyatlarining 
funksional guruhlanishi amalga oshirildi. Rasmiy normativ-huquqiy hujjatlar hamda xalqaro soliq amaliyotiga 
oid ilmiy manbalar kontent-tahlil usuli asosida o‘rganilib, tadqiqot natijalarining ilmiy asoslanganligi va xolisligi 
ta’minlandi.

T A H L I L  V A  N A T I J A L A R
Soliq tizimi har qanday davlatning iqtisodiy siyosatini amalga oshirishda muhim moliyaviy mexanizm 

hisoblanadi. Davlat byudjeti daromadlarining asosiy qismi soliqlar hissasiga to‘g‘ri kelib, ular orqali ijtimoiy soha, 
infratuzilma, mudofaa va boshqa yo‘nalishlar moliyalashtiriladi. Shu bois soliqlarning turlari, ularni undirish 
usullari va iqtisodiyotga ta’siri ilmiy tahlil qilishni talab qiladi.

Jahon amaliyotida soliq tizimlari mamlakatning iqtisodiy rivojlanish darajasi, boshqaruv modeli va ijtimoiy 
ustuvorliklariga qarab farq qiladi. Masalan, AQSH soliq tizimi federal, shtat va mahalliy darajalarda shakllangan 
bo‘lib, jismoniy va yuridik shaxslar daromad soliqlari, ijtimoiy sug‘urta badallari hamda iste’molga bog‘liq soliqlar 
ustuvor o‘rin tutadi. Yevropa Ittifoqi davlatlarida esa qo‘shilgan qiymat solig‘i (Value Added Tax) markaziy o‘rinda 
bo‘lib, kapital harakati, atrof-muhit muhofazasi va ijtimoiy adolatni ta’minlashga qaratilgan soliq turlari keng 
qo‘llaniladi.

O‘zbekiston Respublikasining soliq tizimi esa bozor iqtisodiyotiga bosqichma-bosqich o‘tish sharoitida 
shakllangan bo‘lib, milliy iqtisodiyotni qo‘llab-quvvatlash, tadbirkorlik faoliyatini rag‘batlantirish va ijtimoiy 
barqarorlikni ta’minlashga yo‘naltirilgan. Quyidagi rasmda O‘zbekiston Respublikasi, AQSH va Yevropa Ittifoqi 
soliq turlari tarkibiy jihatdan taqqoslab berilgan bo‘lib, u soliq tizimlarining umumiy konseptual asoslarga 
tayanishini namoyon etadi. 

1-rasm. O‘zbekiston Respublikasi, AQSH va Yevropa Ittifoqi soliq turlari tarkibi

Barcha holatlarda soliqlar davlat byudjeti daromadlarini shakllantiruvchi asosiy manba sifatida ko‘rilgan 
va ular iqtisodiy faoliyat sub’yektlarining daromadi, iste’moli hamda mulkiy holatiga bog‘langan. Bu yondashuv 
soliq yukini iqtisodiy imkoniyatlarga mutanosib taqsimlash, ya’ni soliq adolatini ta’minlash prinsipiga asoslanadi. 
Shu bilan birga, 1-rasmda keltirilgan tasnif soliq tizimlaridagi funksional farqlarni ham ochib beradi. Masalan, 
AQSH va Yevropa Ittifoqida daromad soliqlari bilan bir qatorda ijtimoiy sug‘urta va maxsus maqsadli soliqlar 
alohida ahamiyat kasb etadi, bu esa davlatning ijtimoiy majburiyatlari yuqoriligini ko‘rsatadi. O‘zbekiston soliq 
tizimida esa soliq turlarining nisbatan kamligi va tuzilmaning soddalashgani davlat boshqaruvida samaradorlikka 
erishish hamda iqtisodiy faollikni rag‘batlantirishga qaratilgan strategik yondashuv sifatida baholanishi mumkin.

Tahlillar shuni ko‘rsatadiki, har bir mamlakatning soliq tizimi uning iqtisodiy maqsadlari va institusional 
xususiyatlariga mos ravishda shakllangan. Xususan, AQSH soliq tizimida daromad soliqlari va ijtimoiy sug‘urta 
badallari yetakchi o‘rin tutsa, Yevropa Ittifoqi mamlakatlarida qo‘shilgan qiymat solig‘i hamda ekologik soliqlar 
muhim ahamiyat kasb etadi.

O‘zbekiston Respublikasida soliq tizimi nisbatan ixcham va soddalashtirilgan bo‘lib, davlat va soliq 
to‘lovchilar o‘rtasidagi munosabatlarni shaffoflashtirishga yo‘naltirilgan. Milliy soliq tizimining asosiy afzalliklari 
sifatida soliq stavkalarining bosqichma-bosqich pasaytirilishi, soliq turlarining optimallashtirilishi hamda elektron 
soliq ma’murchiligining joriy etilganini qayd etish mumkin. Ushbu omillar tadbirkorlik muhitini yaxshilash, 
investitsiyalarni jalb etish va iqtisodiy o‘sishni rag‘batlantirishga xizmat qilmoqda. Shu bilan birga, ijtimoiy 
soliqlar orqali aholini ijtimoiy himoya qilish mexanizmlarining mustahkamlanishi barqaror iqtisodiy rivojlanish 
uchun muhim zamin yaratmoqda.

Korxonalarda soliq majburiyatlarini hisobga olish jarayonlari milliy iqtisodiyotda moliyaviy barqarorlik 
va fiskal intizomni ta’minlashning asosiy mezonlaridan biri sifatida e’tirof etiladi. O‘zbekistonda amalga 
oshirilayotgan soliq islohotlari, jumladan soliq tizimini raqamlashtirish, hisobotlarni standartlashtirish hamda 
soliq ma’muriyatini optimallashtirishga qaratilgan chora-tadbirlar korxonalarda soliq hisobini xalqaro talablarga 
yaqinlashtirishga xizmat qilmoqda. Bozor munosabatlarining chuqurlashuvi soliq majburiyatlarini hisobga 
olish jarayonlarida shaffoflik, aniqlik va avtomatlashtirilgan nazorat mexanizmlariga bo‘lgan ehtiyojni yanada 
kuchaytirmoqda.

Xalqaro amaliyotda Iqtisodiy hamkorlik va taraqqiyot tashkiloti (OECD), Yevropa Ittifoqi, AQSH va 
boshqa rivojlangan davlatlar tajribasi shuni ko‘rsatadiki, soliq hisobini yuritishda standartlashtirilgan axborot 
platformalaridan foydalanish, soliq to‘lovchilarni xavf guruhlariga ajratish, avtomatik muvofiqlashtirish 
(matching), real vaqt rejimidagi monitoring hamda soliq auditini raqamlashtirish keng qo‘llanilmoqda. Shu bois, 
O‘zbekiston amaliyotini xalqaro tajriba bilan qiyosiy tahlil qilish soliq ma’muriyatining samaradorligini oshirish, 
korxonalar soliq yukini optimallashtirish va soliq majburiyatlarini hisobga olish jarayonlarini takomillashtirishda 
muhim nazariy va amaliy ahamiyat kasb etadi.

Quyida O‘zbekiston va xalqaro amaliyotda soliq majburiyatlarini hisobga olish tizimlarining qiyosiy tahlili 
1-jadvalda keltirilgan.

1-jadval. O‘zbekiston va xalqaro amaliyotda soliq majburiyatlarini hisobga olishning taqqoslama tahlili1 

t/r Tahlil yo‘nalishlari O‘zbekiston 
amaliyoti OECD mamlakatlari Yevropa Ittifoqi 

(YeI) AQSH amaliyoti

1. Normativ-huquqiy 
barqarorlik

Soliq qonunchiligi 
tez-tez yangilanadi; 
standartlashuv 
to‘liq emas

Barqaror va yaxlit 
soliq qoidalari; soliq 
kodekslari aniq

YeIda soliqlarni 
muvofiqlashtirish 
bo‘yicha umumiy 
direktivalar mavjud

Barqaror soliq 
kodeksi; sud amaliyoti 
keng qo‘llaniladi

2. Raqamlashtirish 
darajasi

my.soliq.
uz, ONKM; 
raqamlashti-rish 
o‘sib bormoqda

95-99% elektron soliq 
tartibi; integratsiya 
yuqori

YeIda 
umumevropa
e-reporting tizimlari 
mavjud

IRS tomonidan to‘liq 
elektron hisobotlar; 
e-file asosiy format

3. Avtomatlashtirilgan 
risk-tahlil

Risk-tahlil bor, 
lekin inson omili 
sezilarli

Avtomatik risk scoring; 
real-time tahlil

VAT Fraud 
Monitoring System 
kabi avtomatik 
monitoring tizimlari 
mavjud

Databazalar asosida 
avtomatik audit 
tanlovi; sun’iy intellekt 
qo‘llanadi

4. Axborot almashinuvi

Korxona – 
soliq organlari 
integratsiyasi 
cheklangan

Avtomatik ma’lumot 
almashinuvi; 
integratsiya yuqori

YeIda mamlakatlar 
o‘rtasida avtomatik 
soliq axboroti 
almashinadi

Federal–State 
integratsiyasi kuchli; 
ma’lumotlar yagona 
ID orqali yig‘iladi

5. Inson omili ta’siri
Soliq hisobida 
inson omili ulushi 
katta

Inson omili minimal; 
avtomatlantirilgan 
jarayonlar

Barcha 
jarayonlar yuqori 
avtomatlashgan

Xisob-kitoblarning 
90% da inson 
aralashuvi yo‘q

6. Shaffoflik darajasi Oshirilmoqda, 
ammo to‘liq emas

Yuqori shaffoflik; 
avtomatik terminal 
tekshiruvlari

YeIda soliq 
ma’lumotlari 
umumiy 
standartlarga 
muvofiq

IRS jarayonlari 
shaffof va ochiq 
auditor nazorati bilan 
ta’minlangan

1	  Muallif ma’lumotlari asosida tayyorlandi

7. Soliq to‘lovchi 
uchun qulaylik

Elektron xizmatlar 
kengaymoqda

Soliq hisobotlari
5-10 daqiqa ichida 
yuboriladi

MyTax EU 
platformalari joriy 
qilib borilmoqda

E-file tizimi orqali juda 
yengil va tezkor

8. Buxgalteriya va soliq 
hisobining uyg‘unligi

Uyg‘unlik darajasi 
turlicha

IFRS va soliq 
standartlari to‘liq 
uyg‘unlashgan

IFRS asosida 
umumiy hisob 
mezonlari 
qo‘llanadi

GAAP bilan soliq 
qoidalari o‘zaro 
muvofiqlashtirilgan

9. Institusio-nal 
islohotlar

Islohotlar faol, 
yangi platformalar 
joriy qilinmoqda

Soliq ma’muriyati 
institusional jihatdan 
barqaror

YeIda soliq siyosati 
markazlashgan va 
muvofiqlashgan

Soliq ma’muriyati 
yuqori darajada 
professionallashgan

10. Umumiy 
samaradorlik

O‘sish bosqichida, 
imkoniyatlar katta

Juda yuqori 
samaradorlik

Tizimli va barqaror 
samaradorlik

Samaradorlik va 
raqamli nazorat 
jahon bo‘yicha eng 
yuqorilardan

Yuqorida keltirilgan 1-jadvaldagi qiyosiy tahlil natijalari shuni ko‘rsatadiki, mamlakatimizda soliq hisobini 
raqamlashtirish va soddalashtirish borasida sezilarli ilg‘or qadamlar qo‘yilgan bo‘lsa-da, xalqaro amaliyotda 
mavjud avtomatlashtirish darajasi va axborot almashinuvi tezligi bilan solishtirilganda ayrim funksional 
kamchiliklar saqlanib qolmoqda. Xususan, OECD va Yevropa Ittifoqi mamlakatlarida soliq to‘lovchilar bo‘yicha 
yagona integratsiyalashgan ma’lumotlar bazalarining to‘liq uyg‘unlashuvi soliq majburiyatlarini real vaqt rejimida 
kuzatish imkonini bersa, O‘zbekistonda mazkur jarayon bosqichma-bosqich joriy etilmoqda. Shu bilan birga, 
soliq to‘lovchilarni risk-indikatorlar asosida baholash, avtomatlashtirilgan auditorlik tekshiruvlarini joriy etish 
hamda soliq ma’lumotlarining transchegaraviy almashinuvi mexanizmlari hali to‘liq shakllanmagan.

Xalqaro tajribadan kelib chiqqan holda, milliy amaliyotni yanada takomillashtirish maqsadida soliq hisobini 
yuritishda interaktiv platformalarni kengroq joriy etish, elektron hisobotlar o‘rtasida avtomatik muvofiqlashtirish 
mexanizmlarini kuchaytirish hamda soliq ma’muriyatida sun’iy intellekt elementlarini tatbiq etish maqsadga 
muvofiq hisoblanadi. Ushbu chora-tadbirlar korxonalarda soliq majburiyatlarini hisobga olish jarayonlarining 
aniqligi va shaffofligini oshiradi, fiskal xavflarni kamaytiradi hamda milliy soliq tizimining xalqaro standartlarga 
moslashuvini ta’minlaydi.

Zamonaviy soliq ma’muriyati soliq majburiyatlarini aniq va uzluksiz hisobga olishni ta’minlovchi 
innovatsion modellarga tayanadi. Bunday modellar tezkor axborot almashinuvi, avtomatlashtirilgan tahlil va 
raqamlashtirilgan hisobot tizimlari asosida shakllanadi. Elektron hisob-fakturalar, real-time reporting (real vaqt 
rejimida hisobot berish), integratsiyalashgan soliq reyestrlari va elektron soliq auditi kabi axborot platformalari 
soliq majburiyatlarini monitoring qilishda ilg‘or instrumentlar sifatida xizmat qiladi. Ushbu texnologiyalar soliq 
to‘lovchilarning xo‘jalik operatsiyalari bo‘yicha ma’lumotlarni avtomatik yig‘ish va muvofiqlashtirish imkonini 
berib, inson omiliga bog‘liq xatolarni sezilarli darajada kamaytiradi.

Shuningdek, risk-indekslar, sun’iy intellektga asoslangan analitik vositalar (AI-based analytics), mashinali 
o‘rganish modellari hamda ma’lumotlar mosligini aniqlash (data matching) texnologiyalari soliq ma’muriyati 
samaradorligini yanada oshiradi. Ushbu modellar soliq xavflarini barvaqt aniqlash, soliqdan bo‘yin tovlash 
sxemalarini prognoz qilish va nazorat jarayonlarini maqsadli yo‘naltirish imkonini beradi. Axborot tizimlarining 
integratsiyalashgan holda faoliyat yuritishi soliq majburiyatlarining to‘liq aylanishi bo‘yicha shaffoflikni ta’minlab, 
fiskal barqarorlik va soliq intizomini mustahkamlaydi. Shu bois, innovatsion texnologiyalarga asoslangan soliq 
hisobini yuritish modellari milliy soliq tizimlarini xalqaro standartlarga moslashtirishda hal qiluvchi omil sifatida 
baholanadi.

X U L O S A  V A  T A K L I F L A R
Korxonalarda soliq majburiyatlarini hisobga olish jarayonlarini takomillashtirish soliq ma’muriyatining 

samaradorligini oshirish, fiskal intizomni mustahkamlash va iqtisodiy xavfsizlikni ta’minlashning muhim 
yo‘nalishlaridan biri hisoblanadi. Ilmiy tahlillar shuni ko‘rsatadiki, soliq hisobining nazariy asoslari to‘liq 
raqamlashtirilgan muhit sharoitida qayta ko‘rib chiqilishi va bozor iqtisodiyoti talablariga mos ravishda izchil 
yangilanib borilishi zarur. Xususan, hisob siyosati, axborotni yig‘ish va tahlil qilish mexanizmlari, raqamli 
identifikatsiya hamda soliqbop ma’lumotlarni integratsiyalash kabi nazariy kategoriyalar zamonaviy innovatsion 
texnologiyalar bilan uzviy uyg‘unlashtirilishi lozim.

Xalqaro amaliyot tahlillari, jumladan OECD, Yevropa Ittifoqi va AQSH tajribalari soliq majburiyatlarini 
real vaqt rejimida monitoring qilish, avtomatlashtirilgan axborot almashinuvi, risk-indikatorlar asosida auditni 
yo‘naltirish va intellektual soliq nazoratini joriy etishning yuqori samaradorligini namoyon etmoqda. Ushbu 
modellar soliq to‘lovchilarning majburiyatlarini shaffof, tizimli va aniq hisobga olish imkonini yaratadi. O‘zbekiston 

amaliyotida ham soliq ma’muriyatini raqamlashtirish jarayonlari izchil rivojlanib borayotgan bo‘lsa-da, axborot 
platformalarini yanada chuqur integratsiyalash, riskka asoslangan nazorat mexanizmlarini kuchaytirish va 
ma’lumotlar sifati hamda ishonchliligini oshirish bo‘yicha muhim istiqbolli yo‘nalishlar mavjud.

Innovatsion modellar va zamonaviy axborot tizimlarining joriy etilishi soliq hisobini yuritishda uchraydigan 
xatolarni, sub’yektiv qarorlar qabul qilinishini hamda ma’lumotlarning takrorlanishini sezilarli darajada kamaytirib, 
xavfsiz va shaffof fiskal muhitni shakllantirishga xizmat qiladi. Elektron hisob-fakturalar, real-time reporting (real 
vaqt rejimida hisobot berish), elektron inventarizatsiya, avtomatlashtirilgan muvofiqlashtirish (matching) hamda 
mashinali o‘rganishga asoslangan analitik instrumentlar soliq majburiyatlarini uzluksiz va samarali nazorat 
qilish imkoniyatlarini kengaytiradi. Bunday yondashuvlar korxonalarning moliyaviy hisobdorligini oshirib, davlat 
soliq siyosatining izchil va samarali amalga oshirilishiga zamin yaratadi.

Umuman olganda, soliq majburiyatlarini hisobga olish jarayonlarini takomillashtirishning nazariy va amaliy 
asoslari integratsiyalashgan axborot tizimlari, raqamli platformalar, innovatsion analitik vositalar hamda xalqaro 
standartlarga mos metodologik yondashuvlar bilan uyg‘unlashgan taqdirdagina to‘liq samara beradi. Bu esa 
milliy soliq ma’muriyatining raqobatbardoshligini oshirib, korxonalarda soliq majburiyatlarini aniq, izchil va 
shaffof yuritishni ta’minlaydi hamda O‘zbekiston soliq tizimining jahon amaliyotiga chuqur integratsiyalanishiga 
mustahkam zamin yaratadi.

